Հ Ի Մ Ն Ա Վ Ո Ր Ո Ւ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).

«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման անհրաժեշտությունը պայմանավորված է 2026 թվականի ապրիլի 10-ի ֆինանասատնտեսական նախարարական կոմիտեի առաջարկած  դիրքորոշմամբ: 
  Անհրաժեշտություն է առաջացել, 2027 թվականի փետրվարի 5-11-ը Երևանում  կայանալիք կարատեի Եվրոպայի պատանիների, երիտասարդների և մինչև 21 տարեկանների առաջնությունը  պատշաճ ձևով կազմակերպելու և անցկացնելու նպատակով Հայաստանի կարատեի ֆեդերացիային հատկացնել  անհրաժեշտ ֆինանսական միջոցներ: 

Ընթացիկ իրավիճակը և խնդիրները.

2025 թվականի Հայաստանի Հանրապետության պետական բյուջեով 1041 «Մեծ նվաճումների սպորտ» ծրագրի 11047 «Հայաստանում խոշոր մրցաշարերի, աշխարհի և Եվրոպայի առաջնությունների կազմակերպում և անցկացում» միջոցառումով նախատեսված Հայաստանի Հանրապեությունում անցկացվել է կարատեի մեծահասակների Եվրոպայի առաջնությունը, որի ժամանակ Հայաստանի կարատեի հավաքականը նվաճել է երկու բրոնզե մեդալ, իսկ մեծահասակների աշխարհի առաջնությանը՝ մեկ բրոնզե մեդալ: 
 Հաշվի առնելով այդ հանգամանքը, ինչպես նաև Հայաստանի կարատեի ֆեդերացիայի զարգացման ուղիները՝ կարատեի միջազգային ֆեդերացիայի կողմից առաջարկվել է  2027 թվականին Երևանում  անցկացնել  կարատեի Եվրոպայի պատանիների, երիտասարդների և մինչև 21 տարեկանների առաջնությունը, միջոցառումը ներկայացվել է ԿԳՄՍ նախարարության կողմից և ընդգրկվել է 2026-28թթ. ՄԺԾԾ-ում 1041 ծրագրի 11047 միջոցառման շրջանակներում:
Առաջնության ընթացքում ակնկալվում է շուրջ 2000 (նախնական) մարզիկների մասնակցություն, ինչպես նաև նրանց ուղեկցող անձնակազմի և այլ պատվիրակների մասնակցություն՝ 54 մրցավար և միջոցառումը սպասարկող անձնակազմ (նախնական`30 հոգի): Ընդհանուր առմամբ ակնկալվում է շուրջ 3000 (նախնական) անձանց մասնակցություն:
Առաջնության անցկացումը իր կարևոր տեղն ունի մարզաձևի զարգացման և մասսայականացման գործում, ինչի արդյունքում Հայաստանի Հանրապետությունն էլ ավելի ճանաչելի կդառնա միջազգային մարզական հարթակներում՝ որպես առաջատար երկիր: 
Միևնույն ժամանակ այն կնպաստի մշակութային արժեքների և տուրիզմի զարգացմանը՝ այդ թվում հյուրանոցային, մշակութային կենտրոնների և մարզական կառույցների վերականգմանը՝ իր հերթին հետք թողնելով տնտեսությանը համընթաց զարգացմանը:

Կարգավորման նպատակը և բնույթը.

[bookmark: _GoBack]Որոշման նախագծի ընդունմամբ Հայաստանի կարատեի ֆեդերացիային հնարավորություն կտրվի իրականացնել մի շարք նախապատրաստական աշխատանքներ՝ ձեռք բերել անհրաժեշտ ծառայություններ և ապրանքներ, վճարել պարտադիր անդամավճարներ: Նշված ծախսերի համար անհրաժեշտ է 1-ին կիսամյակում հատկացնել 270,000.0 հազար դրամ՝ համաձայն ներկայացված նախահաշվի և համապատասխան հիմնավորող փաստաթղթերի: Նախապատրաստական ընթացքի անհրաժեշտությունը պայմանավորված է ժամկետներով, քանի որ կարատեի Եվրոպայի պատանիների, երիտասարդների և մինչև 21 տարեկանների առաջնությունը կմեկնարկի 2027 թ. փետրվարի 5-ին: 
Անհրաժեշտ գումարը առաջարկվում է տրամադրել 1041-11047 միջոցառմանը, նվազեցնելով 11063-32001 «Մարզական օբյեկտների շինարարություն» միջոցառումը 270,000.0 հազար դրամով: Միջոցառման շրջանակներում կառուցման ենթակա օբյեկտների շինարարության ընթացքը հետաձգված է և պայմանագրերը կնքված չեն: Միջոցառման նվազեցումը մինչև տարեվերջ արդյունքային ցուցանիշների փոփոխություն և լրացուցիչ ֆինանսավորման անհրաժեշտություն չի առաջացնի, նախատեսված օբյեկտների շինարարության ընթացքը կմեկնարկի 4-րդ եռամսյակում:

Նախագծի մշակման գործընթացում ներգրավված ինստիտուտները և անձինք.

ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 

Հայաստանի կարատեի  ֆեդերացիայի 2027 թվականի փետրվարի 5-11-ը  Երևանում  կայանալիք կարատեի Եվրոպայի պատանիների, երիտասարդների և մինչև 21 տարեկանների առաջնության  անցկացումը կնպաստի կարատե  մարզաձևի զարգացմանը,  մասսայականցմանը, արդյունքների էլ ավելի բարձրացմանը, մրցանակային տեղերի գրավմանը և հետագա հավանական միջազգային միջոցառումների անցկացմանը:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.

Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

 Կապը ռազմավարական փաստաթղթերի հետ.

«Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
 «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության գործողությունների պլանը հաստատելու մասին» ՀՀ կառավարության 2023 թվականի դեկտեմբերի 7-ի  № 2145-Լ որոշում.
-կետ 71, 4-րդ ենթակետ. միջազգային խոշոր մրցաշարերի շարունակական հյուրընկալում Հայաստանի Հանրապետությունում։ 

2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ.
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:

